
Brussell, 2.6.2020
COM(2020) 233 final

2020/0113 (COD)

Proposta ghal
REGOLAMENT TAL-PARLAMENT EWROPEW U TAL-KUNSILL

li jemenda r-Regolament (UE) 2016/1628 fir-rigward tad-dispozizzjonijiet tranzitorji
tieghu biex jigi indirizzat 1-impatt tal-krizi tal-COVID-19

(Test b'rilevanza ghaz-ZEE)

MEMORANDUM TA’ SPJEGAZZJONI

1. KUNTEST TAL-PROPOSTA
. Ragunijiet u objettivi tal-proposta

Il-pandemija tal-COVID-19 ged tikkawza tfixkil kbir fil-katina tal-provvista, u dan ged ikollu
impatt fuq il-kapacita tal-manifatturi tal-makkinarju mobbli mhux tat-triq (NRMM) 1i jilhqu
xi whud mid-dati ta’ skadenza imposti mir-Regolament (UE) 2016/1628 tal-Parlament
Ewropew u tal-Kunsill tal-14 ta’ Settembru 2016 dwar ir-rekwiziti relatati mal-limiti tal-
emissjonijiet ta’ inkwinanti gassuzi u partikolati u l-approvazzjoni tat-tip ghall-magni
b’kombustjoni interna ghal makkinarju mobbli mhux tat-trig.

Ir-Regolament jistabbilixxi limiti godda tal-emissjonijiet, indikati bhala “Stadju V”, li huma
ddisinjati biex inaggsu l-emissjonijiet attwali ta’ sustanzi li jniggsu fl-arja minn magni ghal
makkinarju mobbli mhux tat-trig. Fid-dawl tal-isfida strutturali biex ¢erti manifatturi jaqilbu
ghal-limiti tal-emissjonijiet tal-Istadju V, ir-Regolament jipprevedi ¢ertu ammont ta’ zmien
biex din it-tranzizzjoni ssehh.

Skont il-perjodi ta’ tranzizzjoni previsti fl-Artikolu 58(5) u d-dati stabbiliti fl-Anness III ta’
dak ir-Regolament, il-manifatturi ghandhom sat-30 ta’ Gunju 2020 biex jipprodu¢éu NRMM
mghammra bil-magni ta’ tranzizzjoni tal-kategoriji li gejjin: NRE fil-medda ta’ potenza < 56
kW u > 130kW, NRG, NRSh, NRS, IWP u IWA fil-medda ta’ potenza 19 <P < 300, SMB u
ATS. Imbaghad ghandhom sal-31 ta’ Dicembru 2020 biex igieghdu dawk il-magni fis-suq tal-
Unjoni.

Madankollu, it-tifqigha tal-COVID-19 ikkawzat interruzzjonijiet totali fil-forniment ta’ parts
u komponenti, u I-manifatturi thallew bi stokkijiet ta’ magni u ta’ prodotti mhux lesti. Il-
konsegwenza ta’ dan it-tfixkil hija 1i hatha manifatturi tal-magni u tal-makkinarju mhux se
jkunu jistghu jissodisfaw l-iskadenzi stabbiliti hawn fuq minghajr ma jsofru hsarat ekonomici
serji.

Fid-dawl ta’ dan it-tfixkil 1i ma setax jigi previst, id-dati ghall-produzzjoni u t-tqeghid fis-suq
ta’” NRMM u tratturi mghammra b’magni ta’ tranzizzjoni huwa pospost bi tnax-il xahar. Dan
il-posponiment ma japplikax ghal magni ta’ tranzizzjoni koperti mid-dati specifikati fit-tieni,
fit-tielet u fir-raba’ subparagrafi tal-Artikolu 58(5).

L-estensjoni ta’ 12-il xahar hija mehtiega minhabba l-istagjonalita tal-prodotti li fihom se jigu
installati I-magni ta’ tranzizzjoni. Dan huwa partikolarment il-kaz ghat-tratturi u t-taghmir tal-
gonna. Barra minn hekk, huwa difficli 1i wiehed ibassar id-durata ezatta tad-dewmien fit-
tlestija tal-oggetti milquta (ez. bastimenti tal-passaggi fuq I-ilma interni). Fl-ahhar nett, ta’
min wiehed jinnota li, irrispettivament mit-tul tal-estensjoni, l-operaturi ekonomi¢i mhu se
jkollhom I-ebda interess li jdewmu aktar it-tlestija u t-tqeghid fis-suq tal-makkinarju, tal-
vetturi u tal-bastimenti li ghalihom diga garrbu l-ispejjez.

2. BAZI GURIDIKA, SUSSIDJARJETA UPROPORZJONALITA
. Bazi guridika
L-Artikolu 114 tat-Trattat dwar il-Funzjonament tal-Unjoni Ewropea

. Sussidjarjeta (ghall-kompetenza mhux eskluziva)

[l-princ¢ipju tas-sussidjarjeta japplika billi I-proposta ma tagax fil-kompetenza esklussiva tal-
Unjoni.

Billi I-proposta tinvolvi emendi fil-legizlazzjoni ezistenti tal-UE, hija biss I-UE 1i tista’
tindirizza I-kwistjonijiet b’mod effettiv. Barra minn hekk, I-ghanijiet politi¢ci ma jistghux
jintlahqu bizzejjed bl-azzjonijiet tal-Istati Membri.

L-azzjoni tal-Unjoni Ewropea hija mehtiega sabiex jigi evitat li jinholqu 1-ostakli ghas-suq
uniku, b’mod partikolari fil-gasam tal-magni ghall-NRMM u minhabba n-natura
transnazzjonali tat-tniggis tal-arja.

Ghaldagstant, il-proposta hija konformi mal-principju tas-sussidjarjeta.

. Proporzjonalita

II-proposta tikkonforma mal-principju tal-proporzjonalita ghaliex ma tmurx lil hinn minn dak
li huwa mehtieg biex tilhaq I-ghanijiet li tizgura t-thaddim tajjeb tas-Suq Intern filwagqt li fl-
istess hin ikun hemm livell gholi ta’ sikurezza pubblika u protezzjoni ambjentali. It-tul tal-
estensjoni proposta huwa proporzjonat mad-durata mistennija tat-tfixkil minhabba 1-
pandemija tal-COVID-109.

. Ghazla tal-istrument
Regolament li jemenda Regolament

3. RIZULTATI TAL-EVALWAZZIONIIIET EX-POST, TAL-
KONSULTAZZJONIJIET MAL-PARTIJIET IKKONCERNATI U TAL-
VALUTAZZJONIJIET TAL-IMPATT

Din il-proposta mhijiex akkumpanjata minn valutazzjoni tal-impatt separata, minhabba li diga
saret valutazzjoni tal-impatt ghar-Regolament (UE) 2016/1628. Din il-proposta ma tibdilx is-
sustanza ta’ dak ir-Regolament u ma timponix obbligi godda fuq il-partijiet ikkoncernati. Hija
mmirata primarjament biex tipprovdi, ghal ragunijiet eccezzjonali fil-kuntest tat-tifqigha tal-
COVID-19, estensjoni ta’ tnax-il xahar ghall-manifattura u t-tqeghid fis-suq ta’ magni ta’
tranzizzjoni u tal-makkinarju mghammar bihom. IlI-proposta ma ghandha 1-ebda effett
ambjentali peress li I-mizuri jiffacilitaw it-tqeghid fis-suq ta’ oggetti mghammra b’magni
prodotti gabel il-pandemija. Tevita wkoll il-htiega li oggetti mghammra b’dawn il-magni, li
fin-nuqqas taghha ma jkunux konformi, jigu skrappjati.

4. IMPLIKAZZJONIJIET BAGITARJI
Il-proposta ma ghandhiex impatt bagitarju ghall-istituzzjonijiet tal-UE.

2020/0113 (COD)
Proposta ghal

REGOLAMENT TAL-PARLAMENT EWROPEW U TAL-KUNSILL

li jemenda r-Regolament (UE) 2016/1628 fir-rigward tad-dispozizzjonijiet tranzitorji

tieghu biex jigi indirizzat 1-impatt tal-krizi tal-COVID-19

(Test b'rilevanza ghaz-ZEFE)

IL-PARLAMENT EWROPEW U L-KUNSILL TAL-UNJONI EWROPEA,

Wara li kkunsidraw it-Trattat dwar il-Funzjonament tal-Unjoni Ewropea, u b'mod partikolari
I-Artikolu 114 tieghu,

Wara li kkunsidraw il-proposta tal-Kummissjoni Ewropea,

Wara li I-abbozz tal-att legizlattiv intbaghat lill-parlamenti nazzjonali,

Wara li kkunsidraw l-opinjoni tal-Kumitat Ekonomiku u Socjali Ewropew?,

Filwagqt li jagixxu skont il-pro¢edura legizlattiva ordinarja,

Billi:

(1)

)

3)

(4)

Ir-Regolament (UE) 2016/1628 tal-Parlament Ewropew u tal-Kunsill? jistabbilixxi r-
rekwiziti relatati mal-limiti tal-emissjonijiet I-proceduri tal-approvazzjoni tat-tip tal-
UE ghall-magni ghal makkinarju mobbli mhux tat-trig.

Id-dati applikabbli ghal-limiti I-godda tal-emissjonijiet, identifikati bhala “Stadju V”
huma stabbiliti biex il-manifatturi jinghataw informazzjoni ¢ara u komprensiva, kif
ukoll perjodu ta’ zmien xieraq ghat-tranzizzjoni lejn l-istadju I-gdid tal-emissjonijiet,
filwaqt li l-piz amministrattiv ghall-awtoritajiet tal-approvazzjoni jitnaggas b’mod
sostanzjali.

It-tifqigha tal-COVID-19 ikkawzat tfixkil fil-katina tal-provvista ta’ parts u
komponenti kriti¢i, u dan wassal ghal dewmien ghall-magni u ghall-makkinarju
mghammar b'dawk il-magni li jikkonformaw ma’ limiti ta’ emissjonijiet inqas stretti
minn dawk tal-Istadju V u li jehtieg jitqieghdu fis-sugq gabel id-dati stabbiliti fir-
Regolament (UE) 2016/1628.

Fid-dawl tat-tfixkil ikkawzat mit-tifqigha tal-COVID-19, huwa probabbli hafna li I-
manifatturi tal-makkinarju mobbli mhux tat-trig ma jkunux jistghu jizguraw li 1-magni
U l-makkinarju mghammar b'dawk il-magni li jibbenefikaw mill-perjodu ta’
tranzizzjoni jirrispettaw l-iskadenzi stabbiliti fir-Regolament (UE) 2016/1628
minghajr ma jsofru hsarat ekonomic¢i serji.

GUC,,p..

Ir-Regolament (UE) 2016/1628 tal-Parlament Ewropew u tal-Kunsill tal-14 ta' Settembru 2016 dwar ir-
rekwiziti relatati mal-limiti tal-emissjonijiet ta' inkwinanti gassuzi u partikolati u 1-approvazzjoni tat-tip
ghall-magni b'kombustjoni interna ghal makkinarju mobbli mhux tat-trig, li jemenda r-Regolamenti
(UE) Nru 1024/2012 u (UE) Nru 167/2013, u li jemenda u jirrevoka d-Direttiva 97/68/KE (Test
b’rilevanza ghaz-ZEE), (GU L 252, 16.9.2016, p. 53).

(®)

(6)

(7)

(8)

9)

Fid-dawl tac-cirkostanzi attwali u biex jigi zgurat il-funzjonament bla xkiel tas-suq
intern, biex tigi pprovduta ¢-Certezza legali u biex jigi evitat tfixkil potenzjali tas-suq,
jehtieg 1i d-dati ta’ applikazzjoni ta’ certi dispozizzjonijiet tranzitorji tar-Regolament
(UE) 2016/1628 jigu emendati.

Minhabba li 1-estensjoni mhi se jkollha I-ebda impatt ambjentali peress li I-magni ta’
tranzizzjoni kkoncernati diga gew prodotti, flimkien mal-fatt li huwa difficli li tigi
mbassra d-durata ezatta tad-dewmien ikkawzat mit-tfixkil tal-COVID-19, I-estensjoni
tal-iskadenzi rilevanti jenhtieg li tkun ta’ 12-il xahar.

Fid-dawl tal-fatt li I-perjodu ta’ tranzizzjoni previst fl-Artikolu 58(5) tar-Regolament
(UE) 2016/1628 ghal ¢certi magni se jiskadi fil-31 ta’ Dicembru 2020 u li 1-manifatturi
ghandhom sat-30 ta’ Gunju 2020 biex jipprodu¢u magni ta’ tranzizzjoni, dan ir-
Regolament jenhtieg li jidhol fis-sehh b’urgenza.

Minhabba l-urgenza, tqies li jixraq li tigi prevista eccezzjoni mill-perjodu ta’ tmien
gimghat imsemmi fl-Artikolu 4 tal-Protokoll Nru 1 dwar ir-rwol tal-Parlamenti
nazzjonali fl-Unjoni Ewropea mehmuz mat-Trattat dwar |-Unjoni Ewropea, mat-
Trattat dwar il-Funzjonament tal-Unjoni Ewropea u mat-Trattat li jistabbilixxi I-
Komunita Ewropea tal-Energija Atomika.

Minhabba l-urgenza tal-appogg mehtieg, dan ir-Regolament jenhtieg li jidhol fis-sehh
fil-jum wara dak tal-pubblikazzjoni tieghu {’ll-Gurnal Uffic¢jali tal-Unjoni Ewropea,

ADOTTAW DAN IR-REGOLAMENT:

Artikolu 1

Ir-Regolament (UE) 2016/1628 huwa emendat kif gej:
L-Artikolu 58 huwa emendat kif gej:

(1)
(a)

(b)

(©)

il-paragrafu 5 huwa emendat kif gej:
fit-tieni subparagrafu, I-ewwel sentenza hija sostitwita b'dan li gej:

“Ghal magni tas-subkategoriji NRE 1i ghalihom id-data stabbilita fl-Anness III ghat-
tqeghid fis-suq tal-magni tal-Istadju V hija I-1 ta’ Jannar 2020, I-Istati Membri
ghandhom jawtorizzaw l-estensjoni tal-perjodu ta’ tranzizzjoni u tal-perjodu ta’ 18-il
xahar imsemmija fl-ewwel subparagrafu ghal 12-il xahar addizzjonali ghall-OEMS bi
produzzjoni annwali totali ta’ inqas minn 100 unita ta’ makkinarju mobbli mhux tat-
trig mghammar b’magni tal-kombustjoni interna.”;

it-tielet subparagrafu huwa sostitwit b’dan li gej:

“Ghal magni tas-subkategoriji NRE li ghalihom id-data stabbilita fl-Anness III ghat-
tqeghid fis-suq tal-magni tal-Istadju V hija I-1 ta’ Jannar 2020, li jintuzaw fil-
krejnijiet mobbli, il-perjodu ta’ tranzizzjoni u l-perjodu ta’ 18-il xahar imsemmija fl-
ewwel subparagrafu ghandhom jigu estizi bi 12-il xahar.”;

jizdied il-hames subparagrafu li gej:

“Ghal magni tas-subkategoriji kollha li ghalihom id-data stabbilita fl-Anness Il
ghat-tqeghid fis-suq tal-magni tal-Istadju V hija I-1 ta’ Jannar 2019, minbarra -
magni msemmija fir-raba’ subparagrafu, il-perjodu tranzitorju u l-perjodu ta’ 18-il
xahar imsemmija fl-ewwel subparagrafu ghandhom jigu estizi bi 12-il xahar.”;

2 fil-paragrafu 7, jizdied il-punt (d) li gej:

“(d) 36 xahar mid-data applikabbli ghat-tqeghid fis-suq tal-magni stabbilita fl-
Anness 11, fil-kaz previst fil-hames subparagrafu tal-paragrafu 5.

Artikolu 2

Dan ir-Regolament ghandu jidhol fis-sehh fil-jum wara dak tal-pubblikazzjoni tieghu f'll-
Gurnal Uffi¢jali tal-Unjoni Ewropea.

Dan ir-Regolament ghandu jorbot fl-intier tieghu u japplika direttament fl-Istati Membri
kollha.

Maghmul fi Brussell,
Ghall-Parlament Ewropew Ghall-Kunsill
[1-President [1-President

